
Sa gcéad bhabhta de Chraobh na Sinsear, bhí bua
slachtmhar againn ar Chora Finne. Níor thug duine ar bith
aon seans dúinn ach ar deiridh bhí farasbarr sé chúilín ag
na leaids. Seo é an cluiche ab fhearr a d’imir siad i
gcaitheamh na bliana agus dá n-imreodh siad mar sin i
gcónaí ní bheadh Corn Frank Fox i bhfad uainn. Tuaim a
bhí againn sa dara babhta. Bhí droch chéad leath againn
agus seacht bpointe farasbairr ag Tuaim ag deireadh an
leatha sin. D’imir na leaids as a gcraiceann sa dara leath
agus mhaolaigh siad an bearna go dtí aon phointe
amháin, ach mo léan ní raibh an iarracht sách maith.

Sa tSraith, tá an fhoireann ar ocht bpointe agus é seo
á scríobh, agus an chosúlacht ar an scéal go mbeidh
muid ar ais i Roinn 1 an chéad bhliain eile.
Comhghairdeas le hOisín Ó Ceallaigh a bhí ar phainéal
an chontae. Gortaíodh Oisín an-luath sa mbliain agus is
cinnte gur airigh muid uainn é. Tá súil againn go
mbeidh biseach air go luath.

Bhí na mionúir i gcluiche ceannais an Iarthair in
aghaidh Naomh Séamas le gairid agus chríochnaigh
siad ar chomhscór tar éis cluiche chomh maith agus a
facthas i nGaillimh i mbliana. Thosaigh fir na Rinne
Móire le luas lasrach agus bhí 2-1 in aghaidh tada acu
tar éis deich nóiméad. Tharraing na leaids óga
se’againne cothrom ag tús an dara leatha ach chuaigh na
leaids thoir chun cinn le dhá chúl aríst tar éis sé nóiméad
déag. Bhí na leaids se’againn chun cinn le haon phointe
amháin agus gan ach cúpla nóiméad fanta, ach fuair
Naomh Séamas pointe sa nóiméad deiridh agus
chríochnaigh an cluiche ar chomhscór: Mícheál
Breathnach 2-14, Naomh Séamas 4-8. Foireann óg iad
seo agus tá muid ag súil le héachtaí móra uathu.
Comhghairdeas le Fiontán, Peadar Óg agus Fiach a bhí
ar fhoireann an chontae agus bliain eile fós acu.

Faoi Aois
Rinne na leaids óga faoi-8 go dtí faoi-16 go maith sna
grádanna éagsúla freisin, ó thaobh peile agus
iománaíochta de. Níl na comórtais ar fad thart fós agus
tá roinnt de na foirne seo i gcluichí ceannais agus

leathcheannais. Go n-éirí go geal leo. Comhghairdeas le
Kevin agus Mac Dara a bhí ar fhoireann Ted Webb i
mbliana agus le Maidhc Antoine a bhí ar fhoireann Tony
Forester.

Iomáint
Bhí muid ag súil le go leor ó na hiománaithe i mbliana
agus thug leaids Gerry Feáirtí an-bhliain dúinn. Is
cinnte go bhfuil an-dul chun cinn déanta aige. Chuaigh
an fhoireann sinsir chomh fada le cluiche ceathrú
ceannais an chontae i Roinn B, ach bhí an lámh in
uachtar ag na Forbacha orthu sa gcluiche sin. Leaids óga
an chuid is mó acu seo agus is cinnte go bhfuil siad ag
teacht chun cinn. Comhghairdeas le hAntaine Ó
Finneadha a bhí ar phainéal an chontae.

Rinne an fhoireann faoi-21 éacht iad féin nuair a
chuaigh siadsan chomh fada le cluiche ceathrú ceannais
an chontae. Is gearr anois go mbeidh an comórtas sin ag
tosú aríst.

Cumann Mícheál Breathnach
Pádraic Joe Shéamais (Cathaoirleach)

Níl na comórtais ar fad thart fós go mbeidh sé i ndeireadh mhí Dheireadh
Fómhair, is cosúil. Amach agus amach, bliain an-mhaith a bhí inti do na
peileadóirí. Chuaigh an fhoireann faoi-21 chomh fada le cluiche

ceannais an chontae i Roinn A, tar éis dóibh Craobh an Iarthair a bhuachaint i
gcoinne Chill Ainnín i bhfíorchluiche peile. Ina dhiaidh sin a thug siad aghaidh
ar Eanach Dhúin i gcluiche ceannais an chontae, áit a bhfuair fir an Eachréidh an
ceann is fearr orainn le haon chúilín amháin sa deiridh. Ní raibh mórán ceapadh
ag lucht peile na Gaillimhe dúinn sa ngrád seo mar gur foireann an-óg a bhí
againn agus tá mé cinnte go mbeidh an fhoireann seo ar ais.

An form thar barr ar Thadhg agus ar Phádraic agus cúis mhaith acu leis

D’éirigh go han-mhaith leis na
campaí samhraidh arís i mbliana, cé
nach raibh an aimsir thar mholadh
beirte! Breis agus ceithre scór araon
a bhí ar na campaí. B’iad Fiachra
Breathnach agus Éanna Ó
Conghaile na príomh-theagascóirí
ar an gcampa peile agus Oisín agus
Diarmaid ó Ceallaigh na príomh-
theagascóirí ar an gcampa Iomána.
Fuaireamar go leor cúnamh ó
thraenálaithe éagsúla sa chumann.
Bhí tuismitheoirí  sásta
feitheoireacht a dhéanamh agus
caithfidh mé Francis Uí Churraoin
agus Ruaidhrí Ó Béarra a lua de
bharr an obair breise a rinneadar.
Bhí an fisiteiripe Aoife Uí Hannifin
(Ní Mhuirí) istigh againn ar feadh
lae agus chur sí comhairle orthu
maidir le bia folláin agus sláinte
coirp. Rinne Páraic Ó Flatharta
cluichí cairdeasa leo freisin. Ár
mbuíochas freisin do choiste na
páirce agus do choiste liathróid
láimhe a thug cead dúinn a gcuid
áiseanna a úsáid agus don Roinn
Gnóthaí Pobail, Tuaithe agus
Gaeltachta a chuireann cabhair
airgid ar fáil. 

Ar an bpáirc imeartha di, bhain
an fhoireann peile faoi-16 an cluiche
leathcheannais amach sa gcraobh
ach chlis orthu in aghaidh Bhéal
Átha na Sluaighe. Bhí Mac Dara ó
Béarra agus Kevin ó Conghaile ar
fhoireann na Gaillimhe (Ted Webb) i
mbliana. Bhain an fhoireann
iománaíochta an cluiche

leathcheannais sa chraobh amach
freisin ach faraor buaileadh iad san
le pointe amháin sna soicindí
deireaneacha. Bhí Maidhc Antaine
Ó Conghaile ar fhoireann na
Gaillimhe faoi-14 i mbliana.  Faoi
láthair tá  cluichí ceannais le n-imirt
ag an bhfoireann peile faoi-13 agus
faoi-12. 

I mbliana, le tacaíocht  ón
gcathaoirleach, Páraic Joe Shéamais
Ó Fátharta, chuireamar seisiún peile
sa bhreis ar siúl gach maidin
Sathairn ó tús an Aibreáin ar
aghaidh, dírithe ar  ghasúir

bunscoile sa cheantar. D’éirigh go
han-mhaith leis. Bhí briseadh beag
againn i rith an tsamhradh ach
bhíomar ar ais arís ag deireadh mhí
Lúnasa agus chríochnaigh muid
suas ansin ar an 17ú de Mheán
Fómhair. Tá súil againn an rud
céanna a dhéanamh arís an bhliain
seo chugainn. 

Tá ard-mholadh ag dul dos na
gasúir ar fad a bhíonn faoinár
gcúram. Bhí siad dea-bhéasach, an
Ghaeilge á labhairt acu go rialta,
agus iad bródúil as a gclub.  Go
n-éirí go geal libh!

CCooiissttee  nnaa  nnÓÓgg
Muiris Mac Gearailt 

(Rúnaí Coiste na nÓg, Cumann Mícheál Breathnach).

Deineann Coiste na n Óg freastal ar an bpeil agus Iománaíocht faoi aois sa
Chumann. Na grádanna faoi 8 aníos go grádanna a 16 atá faoinár
gcúram, agus glactar le buachaillí agus cailíní  sa chumann ó seacht

mbliana d’aois ar aghaidh. Sé Gearóid Willie Ó Fátharta atá ina chathaoirleach
agus is iad Caitríona Uí Bhéarra agus Donnacha ó hÉallaithe na cisteoirí. Táimid
fíorbhuíoch dos na bainisteoirí foirne éagsúla, a gcuid roghnóirí, tuismitheoirí
agus daoine eile sa pharóiste a thugann an chabhair agus a laghdaíonn an
t-ualach ar an gcoiste go háirithe iad siúd a chabhraíonn nuair a bhíonn  na
campaí peile agus iománaíochta ar siúl.

Foireann Peile Faoi 13 Mícheál Breathnach
Ar chúl, ó chlé: Aodán Ó Beoláin, Dara Mac Gearailt, Brian Ó Maoileoin, Cian Ó Fátharta, Rónán Ó Maoláin, Ruairí
Óg Ó Béarra, Caoimhín Ó Maoileoin, Rónán Ó Beoláin, Dara Mac Dúill, Jordan Ó Cualáin, Robert Breathnach,
Domhnall Mac Aodha Bhuí, Rónán Bolustrom, Breandán de Búrca.
Chun tosaigh, ó chlé: Rónán Ó Coistealbha, Dara Ó Fátharta, Ciarán Ó Tuathail, Cuan Mac Dúill, Ruán Ó Curraoin,
Cóil Ó Coistealbha, Conall Bergin, Máirtín Ó Cualáin, Connor Taggart, Oisín Ó Tuathail, Ryan Breathnach agus
Michael Langan.

Foireann M
ionúir M

ícheál Breathnach
Ar chúl, ó chlé:Diarm

uid Ó Ceallaigh, Colm
 Ó Cuív, Cian Ó Gríofa,  Páraic M

ullens, Diarm
uid Ó Feinneadha, Leon M

ac Lochlainn, Fiontán Ó Curraoin, Antaine Ó Feinneadha, M
icheál Ó Conaire, Fiach Ó Bearra, Seán

Denvir, M
áirtín (Boston) Ó Neachtain, Páraic Ó M

aoileoin, Peadar Óg Ó Gríofa, Gearóid Ó Conghaile

Chun tosaigh, ó chlé:
Cóilín Ó Fátharta, Tom

ás Ó Conghaile, Cárthach Bán Breathnach, Rónán Ó Fátharta, Diarm
uid Ó M

aoileoin, M
áirtín Ó M

aoileoin, Padraig Óg Ó Conaire, Donall Ó Ceallaigh, Adrian Ó Tuathail, Seán
Ó Feinneadha, Cian Griallais, Seán Ó Loideáin.

Bainisteoirí:
Tadhg M

ór Ó Curraoin  Roghnóirí: Paddy Ó Gríofa, Steve Ó Coistealbha  Fear an Uisce:
Beartla “Boss Hogg” Ó Céidigh

Ar thráthnóna aoibhinn samhradh i
Maigh Cuilinn a rinne iománaithe
na mBreathnaigh gaisce agus iad ag
fáil an chinn is fearr ar An Spidéal
den chéad uair riamh leis an scór
1.11 in aghaidh 3.8. Thug an bua seo
ardú croí don fhoireann tar éis
dóibh gach cluiche a chailliúint sa
gcraobh le dhá bhliain anuas.
D’fhág a mbua ar An Rathún /
Caisleán Nua go raibh dhá chluiche
buaite ag na Breathnaigh.

Bhailigh slua mór ar Pháirc an
Chnoic i mí Iúil nuair a thug na
Breathnaigh aghaidh ar Cill
Fheichín. Bhí na Breathnaigh dhá
chúilín chun deireadh agus an t-am
beagnach istigh, nuair a d’aimsigh
Fiontán Ó Curraoin cúl gleoite chun
na Breathnaigh a chur chun cinn,
agus cé go bhfuair Cill Fheichín
cúilín ina dhiaidh sin chun an scór a
chothromú bhí seans iontach ag na
Breathnaigh cáiliú don chluiche
ceathrú ceannais.

D’fhág a mbua ar Mhaigh
Cuilinn agus bua eile ar Chill Íomair
go raibh na Breathnaigh ar bharr an
ghrúpa agus áit bainte amach acu i
gcluiche ceathrú ceannais an

Chontae agus cé nár éirigh linn dul
níos faide ná sin ba é seo an séasúr
ab fhearr a bhí ag an gclub riamh i
nGrád B. Bhí an mí-ádh ar an gclub
i mbliana ó thaobh gortaithe de, ach
le cúnamh Dé, beidh na himreoirí
seo go léir ar ais i mbarr a sláinte
arís nuair a chuirfear tús le feachtas
na craoibhe 2010. 

D’éirigh le foirne mionúir agus
faoi-21 an chlub cáiliú do chluiche
ceathrú ceannais an chontae chomh
maith. Bhuaigh an fhoireann faoi-21
i gcoinne Mhaigh Cuilinn agus
Bearna / Forbacha agus imreoidh
siad Baile Locha Riach sa gcéad
cluiche eile.

Is é Gerry Ó Fátharta as an
gCnocán Glas atá mar bhainisteoir
ar an bhfoireann sóisir i mbliana. Ba
iománaí cumasach é Gerry uair dá
raibh agus d’imir sé d’fhoirne
éagsúla sa mbaile agus thar lear.
Iariománaí agus peileadóir leis na
Breathnaigh, Mánus Ó Conghaile,
agus Tomás Ó Ceallaigh atá mar
roghnóirí aige, agus is beag

fhoireann bainistíochta atá in ann a
rá nár chaill siad aon chluiche
craoibhe go dtí seo. Siad Diarmuid
agus Oisín Ó Ceallaigh, beirt eile a
bhain áit amach ar phainéil na
Gaillimhe idir pheil agus iomáint,
atá ag breathnú amach do na
mionúir i mbliana.

Tá na hiománaithe an bhuíoch
do Al Hayes Motorsas Port Omna a
rinne urraíocht ar gheansaithe nua
dúinn i mbliana. Ba mhaith leis an
gcoiste iomána buíochas a ghlacadh
le chuile dhuine a thug cúnamh leis
an gcampa iomána a reáchtáil sa
samhradh, go háirithe le Coiste na
nÓg agus iad siúd idir óg agus aosta
a thug a gcuid ama go fial. Bhain na
daoine óga ardtaitneamh as an
tseachtain agus táimid fíorbhuíoch
d’iománaí na Gaillimhe, John Lee, a
bhí linn chun a chuid scileanna a
roinnt leis na gasúir.

Iománaíocht

B
liain stairiúil a bhí ann d’iománaithe Mhícheál Breathnach i mbliana. Bhí
Naoise Ó Lionáird ar phainéal mhionúr iomána na Gaillimhe a bhuaigh
Craobh na hÉireann, bhí Antaine Ó Finneadha ar phainéal idirmheánach

iomána na Gaillimhe, agus bhí Maidhc Ó Conghaile ar phainéal faoi-14 na
Gaillimhe. Den gcéad uair i stair an chlub d’éirigh leis na Breathnaigh cáiliú do
bhabhtaí ceathrú ceannais an chontae.

Antaine Ó Finneadha Ciarán Breathnach agus Mánus Ó Conghaile

Naoise Ó Lionáird

Cé nach bhfuil an tsiamsaíocht
chéanna ag baint le Lá an Phátrúin
anois, fós fhéin tugtar cuairt ar
thoibreacha agus ar bhád Cholm
Cille agus léitear aifreann an
tráthnóna sin ag an altóir dheas
cloiche atá réitithe le haghaidh na
hócáide in aice na reilige, ach an
aimsir a bheith in araíocht.

Más fút dul chomh fada leis na
toibreacha fhéin, áfach, ní mór don
taoille a bheith amuigh go maith, fiú
leis an tobar is gaire a bhaint amach,
agus theastódh rabharta leis an
gceann is faide amach a aimsiú de
réir dealraimh. Maidir leis an gcéad
tobar, is fiú súil ar leith a
chaitheamh ar an gcloch mhór
chruinn ar dhéanamh liathróide atá
i suite i logán in íochtar an tobair
amhail is gur cartaíodh an áit di le
luí ann. Tá daoine a déarfadh go
bhfuil cuma súile uirthi thíos sa
tobar.

Ná déan dearmad breathnú
freisin ar fhothrach Bhád Cholm
Cille atá siar de bheagán ón reilig, ar

an trá ghainimh, agus maítear
leigheas a bheith le fáil as lorg
láimhe an Naoimh atá ar dhromchla
cheann de na clocha ansin.

Mura bhfuil eolas an bhealaigh
go barainneach agat, níl ort ach
crosbhóthar na Tulaí a bhaint amach
agus leanacht ort siar an bóthar ó
dheas go dtiocfaidh tú thar an
droichead beag atá cúpla céad
méadar siar ón gcrosaire. Díreach
ina dhiaidh sin tá bóithrín na
Cloiche Móire a thabharfadh go dtí
na toibreacha thú ach dul síos píosa
agus gearradh siar an bóithrín go dtí
Reilig Mhaírois. Mar sin, b’fhéidir
gur bhfearr leanacht ort go dtí an
chéad bhóithrín eile, áit a bhfuil an
comhartha oifigiúil “BÁD AGUS
TOIBREACHACHOLMCILLE”
socraithe. Tabharfaidh an bóithrín
sin síos díreach go dtí an reilig thú,
agus mura mbeadh i gceist ach
áilleacht agus suaimhneas na háite,
is fiú go mór cuairt a thabhairt le
cladach ansin má bhíonn tú ag dul
an bealach.

Pátrún Cholm Cille

D
éantar ceiliúradh go fóill i gceantar na Tulaí ar Lá Cholm Cille, nó Lá an Phatrúin
mar a tugadh riamh air, ar an 9ú lá de Mheitheamh. Sna blianta siar bhíodh gasúir
na háite, idir sean agus óg ag tnúthán leis an lá mór seo mar gheall ar an aonach

spraoi a thagadh chuig an áit le haghaidh na hócáide, agus bhíodh an-fháilte go speisialta
roimh na mbád luasctha, nó na swinging-boats, dá dtagaidís, gan trácht ar na milseáin
agus na rudaí deasa eile nach mbíodh aon fháil go fairsing orthu sna blianta sin. Bhíodh
comórtais eile ar siúl chomh maith agus is díol suntais ann fhéin an fearas a feistíodh
thíos le cladach ag Reilig Mhaírois, agus atá ina sheasamh ansin go fóill go deimhin, le
deis traenála a thabhairt d’fhoirne tarraint téide.

Ceann de thoibreacha Cholm Cille

Bád Cholm Cille

An Altóir ag Reilig Mhaírois

Deis traenála don tarraingt téide

Thosaigh na himeachtaí ag a deich
ar maidin le Peil faoi-14 agus 16 a
mhair thart ar uair a chloig. Ag a
haon dhéag, bhí camógaíocht faoi
hocht, faoi deich agus faoi dhá
bhliain déag d’aois. Ag meán lae bhí
taispeántas iomáint shóisear agus
bhí an-choimhlint ann.

Ina dhiaidh sin, bhí cluiche
camógaíocht shóisear againn agus
thugadar an-taispeántas. Thosaigh
iomáint faoi aois agus peil na
gCailíní faoi aois ag a haon a chlog
agus mhair sé sin ar feadh cúpla
uair a chlog. Ansin bhí ‘blitz’ sóisear
agus sinsear ann agus Peil na mBan.

Thart ar a cúig a chlog thosaigh
an cluiche peile dóibh sin os cionn
ceathracha. Thóg an dhá fhoireann

an cluiche seo dáiríre agus bhí sé go
deas iar-imreoirí  an Chlub a bheith
ag feistí amach arís agus m’anam
nach bhfuil sé éasca dul thartu fós!

Bhí daoine i láthair as gach áit
de cheantair an Chlub, idir óg agus
aosta. Bhí an-tarraingt ar an
bpreabchaisleána bhí ar an bpáirc
le bóthar agus ní raibh nóiméad den
lá nach raibh gasúr thuas air ag
baint suilt as. Bhí neart le n-ithe
agus le n-ól timpeall na páirce agus
thug Mr. Whippy féin cuairt ar an
ócáid. Tuigim gur tugadh amach
suas le ceithre chéad agus ochtú
burgar an lá sin! Bhí an pinniúr
liathróid láimhe ar oscailt freisin
agus imirt ar bun ann i gcaitheamh
an lae.

Ba mhór an t-údar misnigh na
grúpaí ar fad a bhaineann úsáid as
áiseanna Chumann Mhícheál
Breathnach agus a lucht leanúna ag
baint sult as an lá mar chlann mór
amháin. B’fhéidir gur cheart Lá na
gClubanna a bheith ann chuile
bhliain. 

Ag tarraingt ar dheireadh an lae
cuireadh taisceadán todhchaí i
dtalamh inar cuireadh liathróidí de
gach spóirt sa gclub agus leabhar
ina raibh píosaí scríofa ag go leor dá
raibh i láthair ag an ócáid. Ní
feicfidh an taisceadán todhchaí seo
solas an lae arís go dtí 2034. Sa
leabhar seo tá réamhaisnéisí,
tuairimí, mianta agus ceisteanna
curtha faoi céard a bhéas i ndán don

Chlub sna cúig bliana
fichead seo amach
romhainn.

Ar ndóigh beidh
dúshláin mhóra ann
don Chumann sna
blianta sin, mar
shampla, an mbeidh
páirc uile-aimsire
agus páirc traenalá
againn? An mbeidh
seomraí feistis nua
againn agus ionad
aclaíochta agus
pinniúr 60’X30’? An
mbeidh na cluichí ar
fad atá á n-imirt faoi
láthair faoi bhláth fós
i 2034? An cheist is
tábhachtaí ar fad, an
mbeidh an Ghaeilge
fós i réim? Is faoin
nglúin atá ann faoi
láthair agus an

Lá na gClubanna 
Cumann Mhícheál Breathnach 

Timín Joe Tím 

M
ar cheiliúradh 125 bliana Chumann Lúthchleas Gael leag siad ar
leataobh an darna Domhnach de mhí na Bealtaine do gach Club le
ceiliúradh a dhéanamh ina gceantair féin. Bhí an Domhnach sin, an

10ú lá de Bhealtaine, thar barr ó thaobh aimsire de gan scamall sa spéir agus é
deas te.

Na seanfhondúirí ag tabhairt a n-aghaidh ar chath amháin eile!

Agus, nár laga Dia an fear óg a
rith amach ar Pháirc an Chrócaigh
an chéad Domhnach de Mheán
Fómhair na bliana seo. Is cinnte gur
lá mór dá mhuintir, do cheantar
Chois Fharraige agus do Chumann
Mícheál Breathnach a bhí sa lá sin.
Comhghairdeas le Naoise Ó
Lionáird. Tá Craobh na hÉireann
san iomáint tugtha go Cois
Fharraige agat.

Forbairtí
Toghadh coiste ag an gCruinniú
Cinnbhliana anuraidh le breathnú
isteach sna hoibreacha seo.
Socraíodh gurbh í an pháirc uile-
aimsire an chloch ba mhó ar an
bpaidrín. Tá muid casta le roinnt
daoine ó shin, an tAire Ó Cuív ina
measc, agus tá muid ag súil le scéala
ar ais ón Aire lá ar bith feasta.
Chomh maith leis an obair sin, tá
páirc spraoi do ghasúir le tógáil
taobh thiar den gheata agus is iad
an Comharchumann atá ag
breathnú ina dhiaidh sin.

Lá na gClubanna
Bhí an ghrian ag scoilteadh na
gcloch ar an 10ú lá de Bhealtaine
seo caite agus chuile chlub ar fud na
tíre ag ceiliúradh 125 bliana C.L.G.
Bhí an-lá againn ar an bpáirc le
camógaíocht, iomáint, peile na
mban, peile na bhfear, agus peil
os-cionn-40. Bhí gach saghas beatha
le fáil ag an té a raibh ocras air agus
le barr slachta a chur ar an lá bhí
aifreann sa seastán an tráthnóna
céanna. Gabhaimid buíochas ó
chroí leis an Ath. Ó Flannabhra, leis
an gcór, leis na mná a bhí ag
déanamh tae, leis na fir agus na
mná a bhí i bhfeighil an bhearbacú,
le lucht an “chaisleáin” nó an
‘Bouncing Castle’ agus leis na mná
a d’eagraigh an lá.

Thuas agus thall: pictiúir ó Lá na gClubanna,
mar a ceiliúradh an ócáid ar Pháirc an Chnoic ar an 10 Bealtaine, 2009

Cé nach bhfuil an tsiamsaíocht
chéanna ag baint le Lá an Phátrúin
anois, fós fhéin tugtar cuairt ar
thoibreacha agus ar bhád Cholm
Cille agus léitear aifreann an
tráthnóna sin ag an altóir dheas
cloiche atá réitithe le haghaidh na
hócáide in aice na reilige, ach an
aimsir a bheith in araíocht.

Más fút dul chomh fada leis na
toibreacha fhéin, áfach, ní mór don
taoille a bheith amuigh go maith, fiú
leis an tobar is gaire a bhaint amach,
agus theastódh rabharta leis an
gceann is faide amach a aimsiú de
réir dealraimh. Maidir leis an gcéad
tobar, is fiú súil ar leith a
chaitheamh ar an gcloch mhór
chruinn ar dhéanamh liathróide atá
i suite i logán in íochtar an tobair
amhail is gur cartaíodh an áit di le
luí ann. Tá daoine a déarfadh go
bhfuil cuma súile uirthi thíos sa
tobar.

Ná déan dearmad breathnú
freisin ar fhothrach Bhád Cholm
Cille atá siar de bheagán ón reilig, ar

an trá ghainimh, agus maítear
leigheas a bheith le fáil as lorg
láimhe an Naoimh atá ar dhromchla
cheann de na clocha ansin.

Mura bhfuil eolas an bhealaigh
go barainneach agat, níl ort ach
crosbhóthar na Tulaí a bhaint amach
agus leanacht ort siar an bóthar ó
dheas go dtiocfaidh tú thar an
droichead beag atá cúpla céad
méadar siar ón gcrosaire. Díreach
ina dhiaidh sin tá bóithrín na
Cloiche Móire a thabharfadh go dtí
na toibreacha thú ach dul síos píosa
agus gearradh siar an bóithrín go dtí
Reilig Mhaírois. Mar sin, b’fhéidir
gur bhfearr leanacht ort go dtí an
chéad bhóithrín eile, áit a bhfuil an
comhartha oifigiúil “BÁD AGUS
TOIBREACHACHOLMCILLE”
socraithe. Tabharfaidh an bóithrín
sin síos díreach go dtí an reilig thú,
agus mura mbeadh i gceist ach
áilleacht agus suaimhneas na háite,
is fiú go mór cuairt a thabhairt le
cladach ansin má bhíonn tú ag dul
an bealach.

Pátrún Cholm Cille

D
éantar ceiliúradh go fóill i gceantar na Tulaí ar Lá Cholm Cille, nó Lá an Phatrúin
mar a tugadh riamh air, ar an 9ú lá de Mheitheamh. Sna blianta siar bhíodh gasúir
na háite, idir sean agus óg ag tnúthán leis an lá mór seo mar gheall ar an aonach

spraoi a thagadh chuig an áit le haghaidh na hócáide, agus bhíodh an-fháilte go speisialta
roimh na mbád luasctha, nó na swinging-boats, dá dtagaidís, gan trácht ar na milseáin
agus na rudaí deasa eile nach mbíodh aon fháil go fairsing orthu sna blianta sin. Bhíodh
comórtais eile ar siúl chomh maith agus is díol suntais ann fhéin an fearas a feistíodh
thíos le cladach ag Reilig Mhaírois, agus atá ina sheasamh ansin go fóill go deimhin, le
deis traenála a thabhairt d’fhoirne tarraint téide.

Ceann de thoibreacha Cholm Cille

Bád Cholm Cille

An Altóir ag Reilig Mhaírois

Deis traenála don tarraingt téide

Thosaigh na himeachtaí ag a deich
ar maidin le Peil faoi-14 agus 16 a
mhair thart ar uair a chloig. Ag a
haon dhéag, bhí camógaíocht faoi
hocht, faoi deich agus faoi dhá
bhliain déag d’aois. Ag meán lae bhí
taispeántas iomáint shóisear agus
bhí an-choimhlint ann.

Ina dhiaidh sin, bhí cluiche
camógaíocht shóisear againn agus
thugadar an-taispeántas. Thosaigh
iomáint faoi aois agus peil na
gCailíní faoi aois ag a haon a chlog
agus mhair sé sin ar feadh cúpla
uair a chlog. Ansin bhí ‘blitz’ sóisear
agus sinsear ann agus Peil na mBan.

Thart ar a cúig a chlog thosaigh
an cluiche peile dóibh sin os cionn
ceathracha. Thóg an dhá fhoireann

an cluiche seo dáiríre agus bhí sé go
deas iar-imreoirí  an Chlub a bheith
ag feistí amach arís agus m’anam
nach bhfuil sé éasca dul thartu fós!

Bhí daoine i láthair as gach áit
de cheantair an Chlub, idir óg agus
aosta. Bhí an-tarraingt ar an
bpreabchaisleána bhí ar an bpáirc
le bóthar agus ní raibh nóiméad den
lá nach raibh gasúr thuas air ag
baint suilt as. Bhí neart le n-ithe
agus le n-ól timpeall na páirce agus
thug Mr. Whippy féin cuairt ar an
ócáid. Tuigim gur tugadh amach
suas le ceithre chéad agus ochtú
burgar an lá sin! Bhí an pinniúr
liathróid láimhe ar oscailt freisin
agus imirt ar bun ann i gcaitheamh
an lae.

Ba mhór an t-údar misnigh na
grúpaí ar fad a bhaineann úsáid as
áiseanna Chumann Mhícheál
Breathnach agus a lucht leanúna ag
baint sult as an lá mar chlann mór
amháin. B’fhéidir gur cheart Lá na
gClubanna a bheith ann chuile
bhliain. 

Ag tarraingt ar dheireadh an lae
cuireadh taisceadán todhchaí i
dtalamh inar cuireadh liathróidí de
gach spóirt sa gclub agus leabhar
ina raibh píosaí scríofa ag go leor dá
raibh i láthair ag an ócáid. Ní
feicfidh an taisceadán todhchaí seo
solas an lae arís go dtí 2034. Sa
leabhar seo tá réamhaisnéisí,
tuairimí, mianta agus ceisteanna
curtha faoi céard a bhéas i ndán don

Chlub sna cúig bliana
fichead seo amach
romhainn.

Ar ndóigh beidh
dúshláin mhóra ann
don Chumann sna
blianta sin, mar
shampla, an mbeidh
páirc uile-aimsire
agus páirc traenalá
againn? An mbeidh
seomraí feistis nua
againn agus ionad
aclaíochta agus
pinniúr 60’X30’? An
mbeidh na cluichí ar
fad atá á n-imirt faoi
láthair faoi bhláth fós
i 2034? An cheist is
tábhachtaí ar fad, an
mbeidh an Ghaeilge
fós i réim? Is faoin
nglúin atá ann faoi
láthair agus an

Lá na gClubanna 
Cumann Mhícheál Breathnach 

Timín Joe Tím 

M
ar cheiliúradh 125 bliana Chumann Lúthchleas Gael leag siad ar
leataobh an darna Domhnach de mhí na Bealtaine do gach Club le
ceiliúradh a dhéanamh ina gceantair féin. Bhí an Domhnach sin, an

10ú lá de Bhealtaine, thar barr ó thaobh aimsire de gan scamall sa spéir agus é
deas te.

Na seanfhondúirí ag tabhairt a n-aghaidh ar chath amháin eile!

Agus, nár laga Dia an fear óg a
rith amach ar Pháirc an Chrócaigh
an chéad Domhnach de Mheán
Fómhair na bliana seo. Is cinnte gur
lá mór dá mhuintir, do cheantar
Chois Fharraige agus do Chumann
Mícheál Breathnach a bhí sa lá sin.
Comhghairdeas le Naoise Ó
Lionáird. Tá Craobh na hÉireann
san iomáint tugtha go Cois
Fharraige agat.

Forbairtí
Toghadh coiste ag an gCruinniú
Cinnbhliana anuraidh le breathnú
isteach sna hoibreacha seo.
Socraíodh gurbh í an pháirc uile-
aimsire an chloch ba mhó ar an
bpaidrín. Tá muid casta le roinnt
daoine ó shin, an tAire Ó Cuív ina
measc, agus tá muid ag súil le scéala
ar ais ón Aire lá ar bith feasta.
Chomh maith leis an obair sin, tá
páirc spraoi do ghasúir le tógáil
taobh thiar den gheata agus is iad
an Comharchumann atá ag
breathnú ina dhiaidh sin.

Lá na gClubanna
Bhí an ghrian ag scoilteadh na
gcloch ar an 10ú lá de Bhealtaine
seo caite agus chuile chlub ar fud na
tíre ag ceiliúradh 125 bliana C.L.G.
Bhí an-lá againn ar an bpáirc le
camógaíocht, iomáint, peile na
mban, peile na bhfear, agus peil
os-cionn-40. Bhí gach saghas beatha
le fáil ag an té a raibh ocras air agus
le barr slachta a chur ar an lá bhí
aifreann sa seastán an tráthnóna
céanna. Gabhaimid buíochas ó
chroí leis an Ath. Ó Flannabhra, leis
an gcór, leis na mná a bhí ag
déanamh tae, leis na fir agus na
mná a bhí i bhfeighil an bhearbacú,
le lucht an “chaisleáin” nó an
‘Bouncing Castle’ agus leis na mná
a d’eagraigh an lá.

Thuas agus thall: pictiúir ó Lá na gClubanna,
mar a ceiliúradh an ócáid ar Pháirc an Chnoic ar an 10 Bealtaine, 2009

